
دەخات������ە ژێ������ر پرس������یارەوە، زۆر لەتوێژەران 
پێیانوای������ە تەكنۆلۆژی������ا و فەیس������بووك و 
ئەنتەرنێ������ت هۆكاری س������ەرەكی س������ەرجەم 
كێش������ەكانن، هەندێكی تر لەتوێژەران ئاماژە 
بیانیەكان  كۆمەڵگە  لەگەڵ  بەتێكەڵاوبوون 
دەكەن، پزیشكێكی دەروونی باس لەوە دەكات 
ك������ە ئافرەتی ئاڵوودەبوو بەو ڕێژە زۆرە نییە 
كە دەزگا ڕاگەیاندنەكان ئاماژەی پێدەكەن.
سەردانی هاووڵاتیانی بیانی یەكێكی 
ترە لەهۆكارەكانی بڵاوبوونەوەی ماددە 

بێهۆشكەرەكان
لەمبارەی������ەوە ش������ەیما عەزی������ز توێ������ژەری 
كۆمەڵایەتی ئام������اژە بەبوونی تەكنۆلۆژیا 
دەكات كە هۆكارێكی سەرەكی بڵاوبوونەوەی 
بێگومان  نادروستانەیەو، دەڵێت:  ئەم دیاردە 
ل������ەم چەند س������اڵەی دوایی������دا تەكنۆلۆژیا 
بەش������ێوەیەكی زۆر خێرا تێك������ەڵ بەژیانی 
تاكەكان بووە، ك������ە لەئەنجامدا كاریگەری 
س������لبی لەس������ەر ژیانی س������ەرجەم تاكەكان 
كردووە(، هەروەها شەیما باس لەتێكەڵاوبوون 
لەگەڵ خەڵكانی بیانی دەكات كە بەهۆیەوە 
زۆر دیاردەی نادروست و نابەجێ 
لەنێو تاكەكانی 

ئێوارەی������ەك ك������ە لەب������ەردەرگای قوتابخانە 
ڕاوەس������تابووم كوڕێكی ئەسمەری باڵابەرز 
ڕێگەی پێگرتم، بەقسە و درۆ و دەلەسەكانی 
خۆی لێكردمە فریشتە، ئەوەندەی پێنەچوو 
پاش چەن������د ڕۆژێك ل������ەژووان و دەرچوون 
پێك������ەوە فێری خواردن������ی حەبی ڤالیۆمی 
ك������ردم ئیتر لەو ڕۆژەوە م������ن ئاڵوودەی ئەو 
جۆرە حەبە نادروستە بووم، تا دواتر لەلایەن 
پزیشكی تایبەتەوە چارەسەریان كردم، بەڵام 
هەتا ئەمڕۆش هەر هەس������ت بەو كاریگەریە 
نادروستانە دەكەم كە لەجەستەمدا دروستبووە، 
هیوادارم ئەو ڕۆژگارە ناهەموارە لەیاد بكەم 
كە تووشم بووە، ئەمە قسەی كچێكی تەمەن 

23ساڵە بەناوی )م.ع(.
لەلایەن  بێهۆش������كەر  حەبی  بەكارهێنان������ی 
ل������ەو  یەكێك������ە  ه������ەرزەكارەوە  كچان������ی 
مەترس������یانەی ك������ە ئەمڕۆ لەكوردس������تان 
بەئاش������كرا هەس������تی پێدەكرێت و بەجۆرێك 
خەریكە ئایین������دەی كۆمەڵگەكەمان دەخاتە 
مەترس������ییەوە و داهات������ووی كۆمەڵگ������ەش 

بەكارهێنانی ماددە بێهۆشـــــــــــــــــــــــكەرەكان لەزیادبووندایە
چەند  كۆمەڵگەیەك������دا  لەه������ەر 
ڕەفتار و كردەوە هەیە كە بەردەوام 
بوون لەس������ەری زیانێكی زۆر بەو 
كۆمەڵگەیە دەگەیەنێت، لەو ڕەفتار 
و كردەوانە بریتییە لەبەكارهێنانی 
م������اددە هۆش������بەرەكان كە زیانی 
ئەم لەوەدایە ك������ە قوربانییەكانی 
لەچینی گەنجان  بریتی������ن  زیاتر 
ئەوەی  ڕەگ������ەزەوە،  بەه������ەردوو 
زیات������ر مایەی س������ەرنجە ئەوەیە 
كە ئێس������تا بەكارهێنانی حەب و 
ماددەی بێهۆشكەر خەریكە لەنێو 
كچانیش������دا بڵاودەبێتەوە، بۆ ئەم 
ئەم  گوڵان  گۆڤاری  مەبەس������تە 
بەدواداچوونەی لەسەر ئەم بابەتە 

ئەنجامداوە.

پێیوایە هاتنی  كۆمەڵگەدا بڵاوبۆتەوە و 
ش������ارەكانی  بۆ  بیان������ی  هاووڵاتیان������ی 
كوردس������تان یەكێكی ترە لەهۆكارە هەرە 
بڵاوبوونەوەی  گرنگەكانی  و  س������ەرەكی 
ماددە بێهۆش������كەرەكان لەنێ������وان هەردوو 
ڕەگ������ەزدا بەتایبەت������ی لەن������او ڕەگەزی 
مێیینەدا(، ناوبراو هێما بۆ بڵاوبوونەوەی 
حەب������ی ڤالیۆم لەناو كچان������ی هەرزەكار 
دەڵێ������ت:  و  هەولێ������ر  لەش������اری  دەكات 
)بێگومان بڵاوبوونەوەی حەبی بێهۆشكەر 
لەناو كچانی هەرزەكاردا لەشاری هەولێر 
كۆمەڵگە،  نێو  لەمەترسییەكانی  یەكێكە 
چونكە كچان لەو تەمەنەدا زۆر ناسكن و 
ئەگەر لەسەر بەكارهێنانی بەردەوامبن ئەو 
كات كاریگەری سلبی لەسەر جەستەیان 

دەبێت لەڕووی تەندروستییەوە(.
زۆر ل������ەو كچانە ئام������اژە بەوە دەكەن كە 
كوڕان فێ������ری بەكارهێنان������ی ئەو جۆرە 
یەكێك  لەمباری������ەوە  دەكەن،  حەبانەی������ان 
لەو كچانەی ك������ە ماوەیەكی زۆر دوای 
هەرەسهێنانی تەجروبەیەكی خۆشەویستی 

حەبانەو  ئ������ەم  بەكارهێنانی  ڕوویكردۆت������ە 
دەڵێ������ت: )كوڕێك كەخۆی ك������ردە برادەرم و 
س������ەرەتا وەك هەموو كوڕێكی تر بەقسەی 
خۆش و باسكردن لەچیرۆكی خۆشەویستی 
منی بەلاڕێدا ب������رد، دواتر زۆری پێنەچوو 

فێری ئەم جۆرە حەبانەی كردم(.
ئەوەی مایەی هەڵوەس������تەكردن بێت ڕێژەی 
ئاڵوودەبوان لەناو كوڕان������دا زیاترە لەكچان، 
بەڵام هەمیش������ە دەزگاكان������ی ڕاگەیاندن و 
كۆمەڵگە ئەگەر دیاردەیەك پەیوەس������ت بێت 
بەكچان������ەوە، ئەوا زۆر گرنگ������ی پێدەدەن و 
بە بەردەوامی باس������ی دەكەن، لەبەر ئەوەش 
ئەمڕۆ زۆر بەش������ێوەیەكی فراوان باس لەوە 
دەكرێت كە كچانی هەرزەكار ڕوویان كردۆتە 
بەكارهێنانی حەبی بێهۆشكەر، لەمبارەیەوە 
دكتۆر سامان هەڵەبجەیی پسپۆری نەخۆشییە 
دەروونیەكان باس لەوە دەكات كە ڕێژەی ئەو 
بێهۆش������كەرەكان  ماددە  ئاڵوودەی  كچانەی 
بوونە زۆر كەمترە لەڕێژەی كوڕان و دەڵێت: 
)ئاڵوودەبوون لەناو ڕەگەزی نێردا زۆر زیاترە 
لەمێ، بەشێوەیەك لەئەنجامی ئەو ئامارانەی 
كەهەیە یەك مێ بەرامبەر بە دە نێرە، بەڵام 
ئ������ەوەش نابێت لەیاد بكەی������ن بەكارهێنانی 
ماددەی بێهۆشكەر لەلایەن كچانەوە شتێكی 

نوێی������ە لەبەر ئەوە ڕاگەیان������دن و كۆمەڵگە 
زۆر بەتێروتەس������ەلی باسی دەكەن(، ئەگەر 
تەماش������ا بكەین س������ەرجەم ئەو دیاردانەی 
كەباس دەكرێن تەنیا باسی كچان دەكرێت و 
كوڕان فەرامۆش دەكرێن و دەڵێت: )ئەگەر 
كچان هەر كارێ������ك بكەن زۆر بەزەقی باس 
لێوە دەكرێت، بۆنموونە خۆكوشتنی ئافرەتان 
ئەوەندە باسی لێوە كراوە باوەڕێك دروستبووە 
كە تەنیا كچان خۆی������ان دەكوژن لەكاتێكدا 
كوڕان زیاتر پەنا دەبەنە بەر خۆكوشتن، لەبەر 
ئەوە ئەمەش هەمان بابەتە ئێستا تەنیا باس 
لەوە دەكرێت كە كچان ئاڵوودە دەبن و كوڕان 

فەرامۆش دەكرێن(.
هەمیشە كۆمەڵگە و ڕاگەیاندن چاویان 

لەسەر ئافرەتانە
دكت������ۆر س������امان پێیوایە ئەگ������ەر كچێك 
ئاڵوودەبێت، ئەوا زووتر دركی پێدەكرێت لەبەر 
ئەوەی كچان زۆربەی كات لەماڵەوەن دایك 
و باوك بەئاسانی دەتوانن چاودێرییان بكەن و 
دەڵێت:)كچان زیاتر بەرچاون ئەگەر كچێك 
ئاڵ������وودە بێت دەنگدان������ەوەی زۆری دەبێت، 
چونكە شتێكی نوێیە، بەڵام ئەگەر كوڕێك 
ئاڵوودەبێت ئەوەندە دەنگدانەوەی نابێت، ئەمە 
بێجگە لەوەی كچان زیاتر بەرچاون لەماڵەوە 

دای������ك و باوكی������ان هەس������تیان پێدەكەن، 
بەڵام ك������وڕان بەپێچەوانەوە كەم دەچنەوە 
ماڵەوە لەب������ەر ئەوەی زۆرك������ەم دركیان 

پێدەكرێت((.
هەڵەیە ئەگەر بڵێین كچی 

ئاڵوودەبوومان زۆرە
دكتۆر سامان جەخت لەوەدەكاتەوە كە زۆر 
باسكردنی هەندێك دیاردە لایەنی سلبی 
زۆر هەی������ەو دەڵێت:)مەس������ەلەی حەب 
خواردن لەئاماددەییەكانی كچان یەكێكە 
لەو بابەتانەی ك������ە زۆر باس دەكرێت و 
لەهەمانكات������دا بەو ش������ێوەیە زۆر نییە، 
قوتابخانەدا  لەی������ەك  لەمەوبەر  ماوەیەك 
چەند كچێ������ك ئاڵوودەی ئ������ەو ماددانە 
ببوون حەبی������ان بەكاردەهێنا، بەڵام دواتر 
مەس������ەلەكە بەش������ێوەیەك باس دەكرا كە 
زۆبەی كچ������ان لەزۆربەی قوتابخانەكان 
ئاڵوودەبوون و زۆریش بەربڵاوە(، ئەوەی 
زۆر گرنگە ماددەی بێهۆش������كەر لەناو 
هەرزەكاران������دا زۆر بڵاوە وات������ا ناتوانین 
بڵێین كوڕ ی������ان كچ زیاتر ئاڵوودەی ئەو 
ماددانەن، چونكە لەناو هەردوو ڕەگەزەكەدا 
ئاڵوودەبوو هەی������ە بەتایبەتی لەناو كوڕاندا، 
بەهۆی عەولەمە قۆناغی بازاڕی ئازاد لەم 
چەند ساڵەی دواییدا بەكارهێنانی ماددەی 
بێهۆش������بەر لەكوردس������تان و عێراق زیادی 

كردووە.
هەڵەبجەیی  س������امان  دكتۆر  لەمبارەی������ەوە 
پس������پۆڕی نەخۆشییە دەروونیەكان ئاماژەی 
بەوەدا ك������ە بازرگانەكان بەس������وودەورگرتن 
لەبازاڕی ئازاد دەتوانن ماددەی بێهۆشكەر 
بهێننە ناو هەرێمی كوردستانەوە و زۆرترین 
ئاڵوودەبووانی ئەم ماددانەش هەرزەكارەكانن 
و دەڵێ������ت: ))لەهەموو وڵاتان������ی جیهاندا 
ه������ەرزەكاران لەهەموو كەس زیاتر ئاڵوودەی 
ئ������ەم جۆرە ماددان������ە دەبن، لەب������ەر ئەوەی 
ه������ەرزەكار زۆر ج������ار وەك چاولێكەرییەك 
بەكاری دەهێنێت، ئەمە بێجگە لەوەی زیاتر 
حەزیان لەتاقیكردنەوەی ش������تێكی نوێیە و 
ماددەی هۆشبەریش وەك شتێكی نوێ زۆر 
جار بەكاردەهێنرێت، ئەمە بێجگە لەوەی كە 
هەرزەكار توانای بەرەنگاربوونەوەی گرفت و 
كێش������ەی نییە، هەركە ڕووبەڕووی گرفتێك 
ی������ان كێش������ەیەك دەبێتەوە ڕاس������تەوخۆ ڕوو 

لەخواردنی ماددە بێهۆشكەرەكان دەكات(.

بەكارهێنانی ماددە بێهۆشـــــــــــــــــــــــكەرەكان لەزیادبووندایە

 خاتوو دڵكەش موراد ش������ارەزا لەبواری دیزاین و س������تایل و ڕاوێ������ژكاری هونەری لەڕێكخراوی 
)گوڵان(ی تایبەت بەپەرەپێدانی هونەر و كلتووری كوردی لەبەریتانیا، كە بۆ ماوەی 18 س������اڵە 
لەبواری دیزاینی جلوبەرگی كوردی ئافرەتان كار دەكات، خولیایەكی زۆری بۆ ئەم جلوبەرگە 

هەیە، هەر ئەمەشە وایلێكردووە لەبەریتانیاو نەرویج و دوبەی نمایشی جلوبەرگ بكات، ئەم دیزاینەرە ئێستاكە سەرقاڵی خۆ ئامادەكردنە بۆ 
نمایش������ێكی جلوبەرگی كوردی لەهەرێمی كوردس������تان. بۆ زیاتر شارەزابوون لەگرنگێتی نمایشی جلوبەرگی كوردی و پێشخستنی دیزاین و 

ستایل چەند پرسیارێكمان ئاڕاستەی كرد، پوختەی وەڵامەكانی لەدووتوێ ئەم ڕاپۆرتە بڵاو دەكەینەوە. 

شارەزا لەدیزاینەر و ستایلی جلوبەرگ و سەرۆكی بەشـــــــــــــــــی هونەری و كەلتووری ڕێكخراوی گوڵان لەبەریتانیا:

 )پۆشاك و من و كچەكانم( دیزاین و ستـــــــــــــــــــــایلی مۆدێرن بەجلوبەرگی كوردی دەبەخشین

س������ەرەتا ئەم دیزاینەرەی جلوبەرگ باسی 
لەجوانی و قەش������ەنگی جلوبەرگی كوردی 
ك������رد بەوەی ئ������ەم جلوبەرگ������ە كۆمەڵێك 
خەس������ڵەتی تێدایە ك������ە كارەكەی بۆ ئەو 
وەكو دیزاینەر ئاسانتر كردووە، چ لەڕووی 
دەوڵەمەندیی������ەوە بێ������ت كە كوردس������تان 
جلوبەرگی  بەس������تایلی  دەوڵەمەندە  زۆر 
ئافرەت������ان یا ل������ەڕووی ڕەنگ������ەوە بێت یا 
ل������ەڕووی بوونی كۆمەڵێك ش������ێوازەوە بێت، 
كە جلوبەرگی ئافرەتانی كوردس������تانی باشوور 
و باكوور و ڕۆژهەڵات و ڕۆژئاوا پێی ناس������راون، 
لەمبارەی������ەوە دڵكەش موراد وتی: س������ەرەتای خولیاو 
ئارەزووم بۆ دیزاین و ستایلی جلوبەرگی ئافرەتانی كوردی بۆ 
ئەو كاتە دەگەڕێتەوە كە پێش س������اڵانی نەوەدەكان لەوڵاتی ئەڵمانیا 
بووم، كاتێك جلوبەرگی كوردیم لەبەر دەكرد خەڵكی ئەو وڵاتە 
وایاندەزانی شاژنی وڵاتانی عەرەبیم، بەمەش زۆر ناڕەحەت 
دەبووم كە لەئەوروپا خەڵكی زۆر ش������ارەزاییان لەكلتوور 
و جلوبەرگ������ی كوردی نەبوو، كاتێكیش لەس������اڵی 
1991 گەڕامەوە بۆ كوردستان بەهۆی كرانەوەی 
كۆمەڵگەی كوردی و هاتنی ڕۆش������نبیری و 
شێوازی جلوبەرگی ڕۆژئاوایی بەشێوەیەكی 
زۆر فراوان ك������ە بووە هۆی كەمبوونەوەی 
خولیای لەبەركردنی جلوبەرگی كوردی 
بەتایب������ەت لەلای ئافرەت������ان، زۆرجار 
دەپرس������ی:)بۆچی  لەكچەكانم  ك������ە 

جلوبەرگی كوردی بە بەردەوام یا بۆ هەموو بۆنەیەك 
لەبەرناك������ەن؟ لەوەڵامدا پێیان دەوت������م زۆر پانوپۆڕەو 
كولەكەو ش������تی زۆر پێوەیەو بەكەڵكی هەموو شوێن 
و كاتێك نایەت..( ئالێرەوە بیرۆكەی پاراس������تنی ئەم 
جلوبەرگ������ەم بۆ هات، من هەرگیز ناڵێم چاككردن و 
ڕێكخستنەوەو جوانكردنی جلوبەرگی كوردی دەبێتە 
هۆی ش������ێواندنی، بەڵكو بەپێچەوانەوە دەبێتە هۆی 
پاراستنی و دووبارە هاتنەوەی هەروەكو چۆن لەیادو 
بۆنەكاندا مۆدێلێكی نوێی جلوبەرگ دێت خەڵكی 
زیات������ر گرنگی پ������ێ دەدەن. كاتێك ب������ۆ یەكەمجار 
لەبەریتانیا جلوبەرگی ئافرەتی كوردیم نمایش������كرد 
بووە جێگای پێشوازییەكی زۆر، هەربۆیە دواتر توانیم 
لە)ڤی ئەی ئێن(ی لەندەن نمایش������ێكی سەركەوتوو 
ڕێكبخەم ئەو شوێنەی پێش من دیزاینەری جیهانی 
جلوبەرگ جۆرجی ئەڵمانی نمایش������ی تێدا كردبوو، 
بەمش������ێوەیە توانیم لەزۆربەی ش������ارەكانی بەریتانیاو 
دوات������ر نەرویج ئەم نمایش������ە بكەم كە دوا نمایش������م 

لەدوبەی بوو.
نمایشی جلوبەرگ

بووەتە هونەرێكی زۆر پێشكەوتووی جیهانی
سەبارەت بەو پێش������كەوتنەی نمایشی جلوبەرگ 
لەجیهان������دا پێی گەیش������تووە دڵكەش م������وراد وتی: 
نمایش������ی جلوب������ەرگ بووەت������ە ئارت وات������ە ڕووی 
لەهونەرێك������ی زۆر پێش������كەوتوو ك������ردووەو بووەت������ە 
شانۆگەرییەكی زۆر گەورەو تێكەڵ بەسەماو مكیاژ 

 خاتوو دڵكەش موراد ش������ارەزا لەبواری دیزاین و س������تایل و ڕاوێ������ژكاری هونەری لەڕێكخراوی 
)گوڵان(ی تایبەت بەپەرەپێدانی هونەر و كلتووری كوردی لەبەریتانیا، كە بۆ ماوەی 18 س������اڵە 
لەبواری دیزاینی جلوبەرگی كوردی ئافرەتان كار دەكات، خولیایەكی زۆری بۆ ئەم جلوبەرگە 

هەیە، هەر ئەمەشە وایلێكردووە لەبەریتانیاو نەرویج و دوبەی نمایشی جلوبەرگ بكات، ئەم دیزاینەرە ئێستاكە سەرقاڵی خۆ ئامادەكردنە بۆ 
نمایش������ێكی جلوبەرگی كوردی لەهەرێمی كوردس������تان. بۆ زیاتر شارەزابوون لەگرنگێتی نمایشی جلوبەرگی كوردی و پێشخستنی دیزاین و 

ستایل چەند پرسیارێكمان ئاڕاستەی كرد، پوختەی وەڵامەكانی لەدووتوێ ئەم ڕاپۆرتە بڵاو دەكەینەوە. 

شارەزا لەدیزاینەر و ستایلی جلوبەرگ و سەرۆكی بەشـــــــــــــــــی هونەری و كەلتووری ڕێكخراوی گوڵان لەبەریتانیا:

 )پۆشاك و من و كچەكانم( دیزاین و ستـــــــــــــــــــــایلی مۆدێرن بەجلوبەرگی كوردی دەبەخشین

و پیشەس������ازی جلوبەرگ و جوانكاری و دەیان شتی 
تر بووە، بۆ نموونە ڤاڵایتینۆ كە جاران دیزاینەرەكان و 
ڤاشنسۆكانی ئەوانەی نمایشیان دەكرد ئاسایی بوون، 
ئێس������تا ڤاشنسۆكان پێویستە ش������ارەزاییەكی تەواویان 
هەبێت لەپێناو سەركەوتنی نمایشەكە، هەروەكو چۆن 
لەئیتاڵیاو فەرەنساو نیویۆرك و ژاپۆن بەرچاو دەكەون، 
لەناوچەكەشدا لەلوبنان و توركیاو دوبەی دیزاینەری 
سەركەوتوو ڤاشنسۆی لێهاتوو دەركەوتووە، بۆ نموونە 
لەتوركیا جەلیانمان هەیە كە یەكێكە لەهەرە دیزاینەرە 

ناسراوەكان.
ستایلی جۆراوجۆر

نیشانەی دەوڵەمەندی جلوبەرگی كوردییە
دەوڵەمەندیەكی  ئافرەت������ان  ك������وردی  جلوبەرگی 
زۆری تێدای������ە لەڕووی س������تایلەوە، لەمبارەیەوە ئەم 
خات������وو دیزاینەرە وت������ی: دەوڵەمەن������دی جلوبەرگی 
كوردی ئافرەت������ان لەڕووی س������تایلەوە كارەكەی بۆ 
من زۆر ئاس������ان كردووە، ئ������ەم دەوڵەمەندییە هەرگیز 
جیاوازی نییە، چونكە سەرجەم نەتەوەكانی دنیا ئەم 
خەس������ڵەتەیان هەیە، بەڵام وەكو كوردستان دەوڵەمەند 
نییە، بۆ نموونە جلوبەرگی ئەڵمانی س������ەرەوە لەگەڵ 
ئەڵمانی������ا زۆر جی������اوازە، هیندییەكانیش  خوارەوەی 
كۆمەڵێك س������تایل و ش������ێوەی جیاوازیان هەیە، ئەمە 
خەسڵەتێكی باشی دەوڵەمەندی جلوبەرگی كوردییە 
لەلای ئافرەتان، هەربۆیە لەو نمایش������ەی كە لەساڵی 
2004 كردمان 2 كاتژمێ������ری خایاندوو كاتێك تەواو 

بوو میوانەكان سەریانسوڕمابوو هەندێكیان پێیان وتم 
تا ئێستا هیچ نەتەوەیەكمان نەبینیوە لەجلوبەرگدا وا 
دەوڵەمەند بێت. لەدوبەیش بەهەمانشێوە دەنگۆیەكی 
گەورەی نایەوە، ئەمە دیپلۆماس������یەكی ناس������كە و 

تێكەڵ بەخەڵك و نەتەوەكانی تر دەبین.
كچە بیانیەكان نمایشی جلوبەرگی كوردەواریمان 

بۆ دەكەن
لەكۆتاییدا خاتوو دڵكەش موراد ش������ارەزا لەبواری 
دیزاین و س������تایل وتی: لە2007 نمایشم لەهەولێر و 
سلێمانی كرد زۆر جار ڕەخنەمان لێگیرا و ئاستەنگ 
و بەربەس������تمان هاتە ب������ەردەم، بەڵام زۆر كەس������یش 
پش������تگیری لێكردم لەوانە كاك فەلەكەدین كاكەیی 
كە جێی س������وپاس و پێزانینمە، چونكە زۆر كەس ئەو 
ڕاستەیەیان دەزانی ئەمە پێشكەوتنێكی ڕۆشنبیرییە، 
یەكەمی������ن پاڵپش������تیم لەكابینەی پێنج������ەم كرا كە 
بووەهۆی زیاتر هاندانم و پێش������كەوتنم، پێشكەوتنی 
ئ������ەم كارە سێگۆش������ەییە)من و جلەكانم و كچەكانم(

�ە كە وا دەكات ش������ێوازی جوانتر و ڕێكوپێكتر نیشان 
بدەین، جێی داخیش������ە تا ئێستا كچەكان بۆ نمایشی 

جلوبەرگی كوردی دەبێ������ت لەوڵاتانی ترەوە بهێنین، 
چونكە تەنیا جوانی بەس نییە بۆ نمایشی جلوبەرگ، 
بەڵكو شارەزاییش پێویستە لەسەر شێوازی جیهانی و 
سیستەمی ڕۆشتن. زۆر سەیرە لەكوردستان زۆربەی 
پیاوەكان باس لەوەدەكەن كە كچەكانیان و خێزانەكانیان 
خولی������ای جلوبەرگی جوان و س������تایلی نوێن كەچی 
نەبوونی دیس������ان هاوس وایكردووە كادیری ئەمبوار 
دەرنەكەوێت، م������ن تێناگەم خۆ بەجلوبەرگی مەلەوە 
نایەیت������ە س������ەر س������تێیەچ بەجلوبەرگی پۆش������تەی 
كوردەوارییەوە نمایش دەكرێت كە زۆر پۆش������تەیە، تۆ 
سەیری ئەم كارەساتە بكە كاتێك دێیتەوە بۆ كوردستان 
و لەفڕۆكەخانەو هۆتێل و س������ۆپەرماركێتەكان هیچ 
پێش������وازیكار و كارمەندێ������ك نابین������ی بەجلوبەرگی 
كوردییەوە پێش������وازیت لێ بكات، تەنانەت ئاشنامان 
لەسەر جلوبەرگی قامشلی و دیاربەكر و كرماشان و 
ناوچە جیاوازەكانی كوردستان نییە، كاتی ئەوەهاتووە 
لەهەم������وو كاتەكان جلوبەرگی ك������وردی وا لێبكەین 
لەبەربكرێت و ئەمەش پێویس������تی بەڕێكخستن هەیە 
تاوەكو لەلایەك لەبەركردنی ئاس������ان بێت و لەلایەكی 
ترەوە تێچوونی گران نەبێت. پێم سەیرە ئێستا ئافرەتی 
ك������ورد عابای كوێت������ی بەنرخێكی گ������ران دەكڕن و 
لەبەری دەكەن لەتەرحی������ل و تەعریب دەربازمان بوو 
عابای كوێتیان بۆ هێناوین تا ئافرەتانی وڵاتە جوان 
و ڕەن������گاو ڕەنگەكەم لەبەری بكەن، ئەمە لەكاتێكدا 

جلوبەرگی كوردی زۆر پۆشاكتر و جوانترە.

 كوردستان زۆر 
دەوڵەمەندە لـــــەستایلی 

جلوبەرگی ئافرەتان

ئەوەندەی لەم س������اڵانەی دواییدا ش������ەقامەكان 
ش������وفێری ئافرەتان بەخ������ۆوە دەبینێت، لەهیچ 
زەمەنێكی ڕابردوودا نەبووە، ڕەنگە لەسەردانێكدا 
بۆ بەڕێوەبەرایەت������ی هاتوچۆ دیمەنی كچان و 
ژنانێك������ی زۆر بێتە بەر چاومان كە هەموویان 
خوازیارن مۆڵەتی ش������وفێری وەربگرن تاوەكو 
دواتر بەئۆتۆمبێلەكانی خۆیان هاتوچۆ بكەن، 
من كچێكم باش������تر ئ������ەو ڕەوش������ە دەبینم كە 
لەدەروونی كچان و ژناندا پەنگی خواردۆتەوە 
نەك ئەو دۆخەی لەكۆكردنەوەی مووچەكانیاندا 
هاتۆتە مەیدانەوە بۆ كڕین������ی ئۆتۆمبێل یان 
پەڕینەوەی كۆمەڵگەكەمان بەرەو سەردەمێكی 
نوێ، م������ن دەزانم ئەو هەڵوێس������تەی ئافرەتان 
لەكوێوە سەرچاوەی گرتووە، هەربۆیە دەمەوێت 
لەبارەیەوە بدوێ������م و وەك كچێك بیگێڕمەوە كە 

ئیتر ئەوان لەناو پاسەكان بێزار بوون.
لەتوێژینەوەیەك������دا ك������ە س������ەبارەت بەئاژەڵان 
كەناڵێكی عەرەبی خستیەڕوو چۆنێتی ژیانی 
فیلەكان بوو كە خاوەنی خەس������ڵەتی تایبەتی 
خۆیانن و ئەوەی دەرخس������ت كە فیلە مێیەكان 
كاتێك لەش������وێنێك مۆڵ دەب������ن و گرد دەبنەوە 
ناهێڵ������ن بێچووە فیلە نێ������رەكان بێنە ناویانەوە و 
دەریان دەكەن، واتە نەشیاوە لەنێو خڕبوونەوەی 
فیلە مێینەكاندا بێچ������ووە نێرەكان ئامادەگییان 
هەبێ������ت، بۆ م������ن ئ������ەو ش������تە لێكدانەوەی 
هەڵس������وكەوتی كوڕان و پیاوان بوو لەش������وێنە 
گش������تییەكان و ناو پاسەكاندا، دەموت خۆزگە 
پاس������ەكانیش بۆ نێرینە و مێینە جیادەكرانەوە، 
چونكە چەندی������ن چیرۆكی ناخۆش������یان تێدا 

ڕوویداوە و ڕوو دەدات.
ئ������ەو ڕۆژەی ژنێك خ������ۆی پێنەگیراو دەمی 
لەكابرایەك كردەوە كە لەناو پاس������ەكەدا تەنگی 
پێ هەڵچنیبوو، پیاوەكە س������ووربۆوە و بەچەند 

وتەیەك پاس������اوی هێنایەوە گوایە ژنەكە بەهەڵەدا 
چووە، ب������ەڵام كاتێ������ك دوای ماوەیەك هەس������تم 
بەجووڵەی قاچی پیاوەك������ەی لای خۆمەوە كرد 
ئینجا زانیم ئەو ژنە لەسەر هەق بووە لەبەرئەوەی 
بینی������م پیاوە بەتەمەنەكە ت������ا دەهات قاچی زیاتر 
دەنووس������اند بەقاچمەوە وەك ئەوەی ش������تێكی زۆر 
ئاس������ایی بێت، خۆم كۆكردەوە و بەرەو ئەولاتر خۆم 
جووڵان������د تاوەكو وازم لێبێنێ، ب������ەڵام كاتێك ئەو 
دابەزی ئانیش������كی خشاند لەس������نگمەوە و تەواو 
بێتاقەتی كردم، لەش������ەرم و حەپەساندا نەمدەزانی 
چی بكەم، من بەكچی ئەو دەش������یام و بەسەری 
سپییەوە ئەو ڕەفتارە نابەجێیەی نواند كە شایانی 

گاڵتەپێكردن و تووڕەبوونیشە لەهەمان كاتدا.
 جارێكی تر كوڕێك هەمان ڕەفتاری نواند تاوەكو 
گەنجێك لەپش������تەوە وتی دابەزین هەیە و دەستی 
خستە سەر شانی كوڕەكەی تەنیشتم وەك ئەوەی 
وریای بكاتەوە تا لێم نزی������ك نەبێتەوە، لەكاتێكدا 
م������ن لای جامەكەوە دانیش������تبووم و ئەو كوڕەش 
لەتەنیشتمەوە بوو و ئەوەی كە دادەبەزی دەبوو بەو 
كەسەی بەردەمی خۆی بڵێ تاوەكو كورسییەكەی 
ب������ۆ بەرزبكاتەوە ی������ان ئامادە بێت ن������ەك ئەوەی 
تەنیشتی من كە ڕێی لەدابەزینەكەی نەگرتبوو.

 هاوڕێیەكم گێڕایەوە كە ئەو ڕۆژێك بەنگلادیشیەك 
دەس������تی بۆ ب������ردووە لەناو پاس������دا، بێگومان بۆم 
ڕوون بۆوە ك������ە وڵاتە دواكەوت������ووەكان دیاردەی 
زۆر س������ەیریان تێدایە و پیاوان و كوڕان دووچاری 
چەپاندن بوون و ئەو ش������وێنانە دەكەنە هۆیەك بۆ 
نزیكبوونەوە و بەركەوتنی جەستەیان بەئافرەتانەوە. 
ی������ان گێڕایەوە ك������ە ڕۆژێك كاتێ������ك لەگەڵ دوو 

كچی هاوڕێی������دا لەفەرمانگە دەچنە 
دەڕۆن،  بەكۆڵانێك������دا  و  دەرەوە 

دەبین������ن ئوتۆمبێلێك لایانەوە 
هێواش������ی دەكات������ەوە تا ئەو 

ڕاددەیەی ئاس������ایی نەبێ و كچەكان تەماشای 
ئۆتۆمبێلەكە بكەن، وت������ی كاتێك لامان كردەوە 
بینیمان كوڕە ش������وفێرەكە گیانی خۆیمان پیشان 
دەدات و ش������تێكی زۆر چاوەڕوان نەكراو بوو كە 

تەواو لەو دیمەنە بێتاقەت بووین.
 هاوڕێیەكی ترم باس������ی لەوە ك������رد كە لەناو 
پاس������ێكدا لەدواوە لەدرزی تەنیش������تەوە كەسێك 
دەس������تی بۆ بردووە، چەندەها حاڵەتی لەو جۆرە 
ڕۆژان������ە بەچاوی خۆم������ان دەبینین و كچان و 
ژنان زۆرینەیان لەبەر ش������ەرم و پێگەی خۆیان 
ناتوان������ن هیچ بڵێن و جارج������ارە بەچرپە یاخود 
بەدەستیاندا دەكێشن لەو شتانە خۆیان دەپارێزن. 
ی������ان دانیش������تنی پیاوان كە بڵاو دادەنیش������ن و 
جێگ������ەكان تەنگتر دەكەنەوە تاوەك������و ئافرەتان 
پێیانەوە چەس������پ بن و بكەونە ناو باوەشیانەوە، 
لەم ڕووەوە ژنێكی عەبا بەس������ەر ڕۆژێك لەناو 

پاسدا بەدەنگی بەرز وتی:
- بەڕاستی ش������وورەییە بۆ پیاوان كە ئاوا بڵاو 
دادەنیشن و دەست بۆ كچان و ژنان دەبەن، ڕانیان 
جووت دەكەن بەڕانی ژنانەوە دەڵێی خۆیان دایك 

و خوشكیان نییە، هەروەها وتی:
-ئەگ������ەر بڵێ������ی ك������وڕەكان بەحورمەتترن وەك 
لەپی������اوان، بەڵێ پیاوانی بەتەم������ەن، دیارە بەو 
مۆدێلی جلوبەرگانە دەڵێن بەرەڵا و بێ ساحێب، 
یان بۆ ئەوان خۆیان تەسك كردۆتەوە و دەربەست 
بەحەیا و ناموس نایەن، پیاوان عەیبە عەیب خۆ 
كچ و ژنێك ناوێرێت بچێتە شوێنی قەرەباڵغەوە، 
یان دەس������تی بۆ درێژ دەكەن ی������ان خۆتانی پێوە 
دەنووس������ێنن، دەبا كەسێك خۆی لەپشتانەوە گیر 
بكات ئایا پێتان خۆشە؟! بڕوا بكەن لێی ڕاست 
دەبنەوە و قبوڵی ناك������ەن، ئەی ئافرەتی 
بەستەزمان كە زمانی بەرگریشی نییە 

بۆ ویژدانتان ناهەژێنێ بۆ؟

پیری ناو پاسەكان هەڵمەتبەرن.. چیرۆكە هەواڵ


